Nafarroako Parlamentuko Mahaiak, 2017ko otsailaren 13an eginiko bilkuran, Eledunen Batzarrari entzun ondoren, erabaki hau hartu zuen, besteak beste:

Kontsumitzaile eta Erabiltzaileen Defentsarako Lege Orokorraren eta beste lege osagarri batzuen Testu Bategina –azaroaren 16ko 1/2007 Legegintzako Errege Dekretuaren bitartez onetsia– aldatzen duen lege proposamena Diputatuen Kongresuan defendatu behar duten foru parlamentarien inguruko proposamenak egin dituzte Unión del Pueblo Navarro, Geroa Bai, EH Bildu Nafarroa, Nafarroako Alderdi Sozialista eta Podemos-Ahal Dugu parlamentu-taldeek eta Izquierda-Ezkerrako foru parlamentarien elkarteak, zeinek ekimena aurkeztu baitzuten, eta Eledunen Batzarrak. Horri dagokionez, eta Konstituzioaren 87.2 artikuluan, Erregelamenduaren 205. artikuluan eta Mahaiaren 2005eko ekainaren 6ko Erabakiaren bidez onetsiriko arauetan xedatutakoarekin bat, ERABAKI DA:

1. Foru parlamentari hauek hautatzea Diputatuen Kongresuan defendatzeko Kontsumitzaile eta Erabiltzaileen Defentsarako Lege Orokorraren eta beste lege osagarri batzuen testu bategina –azaroaren 16ko 1/2007 Legegintzako Errege Dekretuaren bitartez onetsia– aldatzen duen lege proposamena:

José Javier Esparza Abaurrea jauna (Unión del Pueblo Navarro parlamentu-taldea).

Koldo Martínez Urionabarrenetxea jauna (Geroa Bai parlamentu-taldea).

María Victoria Chivite Navascués andrea (Nafarroako Alderdi Sozialista parlamentu-taldea).

2. Erabaki hau Diputatuen Kongresuko Mahaiari igortzea, Diputatuen Kongresuko Erregelamenduaren 124. artikuluak eskaturiko aurrekariekin batera.

3. Erabaki hau Nafarroako Parlamentuko Aldizkari Ofizialean argitaratzea.

